Bosna i Hercegovina
Federacija Bosne i Hercegovine

Tuzlanski kanton

JU Služba za zapošljavanje Tuzlanskog  kantona

Tuzla

Broj: 01-14-39/16-8
Datum, 24.11.2016. godine
Na osnovu člana 14. stav 1),  člana 17. stav 1)  i člana 24. stav 1) pod a)  Zakona o javnim nabavkama (“Sl. glasnik BiH”, broj 39/14), te člana 25. Statuta JU Službe za zapošljavanje TK, a postupajući po zahtjevu za pokretanje postupka javne nabavke: 03-sl od 08.01.2016. godine, direktor Službe za zapošljavanje TK donosi:
P O S E B N U    O D L U K U 

o pokretanju postupka javne nabavke dodatnih, nepredviđenih radova neophodnih za realizaciju osnovnog ugovora na adaptaciji i/ili rekonstrukciji općinskog Biroa Tuzla
Član 1.

Ovom odlukom odobrava se pokretanje postupka javne nabavke dodatnih, nepredviđenih radova, neophodnih za okončanje radova na adaptaciji i/ili rekonstrukciji općinskog Biroa Tuzla, a koja nije predviđena u planu nabavke za 2016. godinu. Ova Odluka ujedno predstavlja i dopunu usvojenog plana nabavke sa sljedećim elementima:
Redni broj: 45; Pozicija: radovi;
Korisnik: JU Služba za zapošljavanje TK- Biro Tuzla;
Predmet nabavke: Dodatni nepredviđeni radovi neophodni za realizaciju osnovnog ugovora na adaptaciji i/ili rekonstrukciji općinskog Biroa Tuzla;

Šifra JRJN: 45000000-7 (Građevinski radovi);
Procijenjena vrijednost nabavke: 16.950,00 KM bez uračunatog PDV-a;
Vrsta postupka: Pregovarački postupak bez objave obavještenja o nabavci;
Okvirni datum pokretanja postupka: Novembar 2016. godine 

Okvirni datum potpisa ugovora: Decembar  2016. godine

Izvor finansiranja: Finansijski plan za 2016. godinu, pozicija 821614- Rekonstrukcija zgrada;
Napomena: Nabavka navedenih radova se pokreće u skladu sa članom 24. stav 1) pod a) Zakona o javnim nabavkama. 
Postupak javne nabavke sprovest će se u skladu sa Zakonom o javnim nabavkama, podzakonskim i internim aktima.

Član 2.
Zakonski osnov za provođenje ovog postupka javne nabavke pronađen je u članu 24. stav (1) pod a) Zakona o javnim nabavkama na način da su ispunjeni sljedeći uslovi za provođenje ovog postupka javne nabavke:

· Predmet nabavke su dodatni radovi koji nisu obuhvaćeni osnovnim ugovorom

· Navedeni radovi su postali neophodni usljed nepredviđenih okolnosti

· Dodatni radovi su neophodni za realizaciju osnovnog ugovora

· Dodatni radovi se ne mogu tehnički i ekonomski odvojiti od osnovnog ugovora bez većih nepogodnosti za ugovorni organ

· Dodatni radovi će se povjeriti dobavljaču sa kojim je potpisan osnovni ugovor

· Ukupna vrijednost dodatnih radova neće preći 20% od ukupne vrijednosti radova iz osnovnog ugovora.

Član 3.
Ova odluka stupa na snagu danom donošenja i predstavlja ujedno i Odluku o pokretanju postupka javne nabavke u skladu sa članom 18. stav (1) Zakona o javnim nabavkama obzirom da sadrži sve elemente iste. Ova Odluka će biti objavljena na web stranici ugovornog organa kao dopuna postojećeg plana nabavke. 

OBRAZLOŽENJE

Prilikom realizacije osnovnog ugovora izvođač radova je ukazao na određene nedostatke i nepotpunosti glavnog projekta i predmjera radova zbog kojih je nemoguće izvršiti realizaciju osnovnog ugovora. Navedeni nedostaci se ogledaju u pojavi radova koji nisu mogli biti predviđeni samim predmjerom i koji su usljed nepredviđenih okolnosti postali neophodni za izvršenje ili izvođenje osnovnog ugovora, a kao takvi se ekonomski ili tehnički ne mogu odvojiti od osnovnog ugovora bez većih nepogodnosti za ugovorni organ.

Imenovani nadzorni organ je razmotrio pomenute zahtjeve izvođača radova te je potvrdio opravdanu potrebu za nabavkom navedenih radova. Nadzorni organ je utvrdio da je procijenjena vrijednost nabavke oko 16.950,00 KM bez uračunatog PDV-a, te da dodatni/nepreviđeni radovi neće preći 20% vrijednosti osnovnog ugovora, što je u skladu sa članom 24. stav (1) tačka a) Zakona o javnim nabavkama. 

Obzirom da se nabavka radova usljed nepredviđenih okolnosti po samoj svojoj prirodi ne može planirati, ova javna nabavka nije ni bila obuhvaćena planom nabavke za 2016. godine, te se na ovaj način vrši dopuna plana nabavke. 

Na osnovu utvrđenog činjeničnog stanja i prijedloga nadzornog organa, odlučeno je kao u članu 1. ove odluke.

                                                                                                                     DIREKTOR

                                                                                                Senad Muhamedbegović, dipl.pravnik

Dostaviti: 

1. Odjeljenje za analitičko-planske i ekonomske poslove

2. Odjeljenje za opšte i pravne poslove
3. Arhiva

